
UUMKL-IKKM JALIN KERJASAMA TINGKAT KECEMERLANGAN BERSAMA

UUM ONLINE: Universiti Utara Malaysia Kuala Lumpur (UUMKL) telah menerima kunjungan
dari Institut Kecemerlangan Koperasi Malaysia (IKKM) yang diketuai Ketua Pengarahnya,
Ariffin Mamat, baru-baru ini.

Perbincangan kerjasama ini disertai oleh Pengarah UUMKL, Prof. Dr. Shahimi Mohtar;
Timbalan Pengarah (Pembangunan Perniagaan), Dr. Ahmad Rizal Mazlan; Timbalan
Pengarah (Hal Ehwal Pelajar & Alumni), Dr. Nor Pujawati Md Said dan Pengurus Akademik
UUMKL, pegawai kanan UUMKL dan UUM Sintok serta IKKM.

Kunjungan ke UUMKL bertujuan untuk mengetahui lebih lanjut peluang kursus dan latihan
jangka pendek serta jangka panjang yang ditawarkan bagi meningkatkan kecemerlangan
kakitangan IKKM.



Selain itu, perbincangan tersebut juga merangkumi aspek kepakaran, kemahiran dan ilmu.

“Menerusi perbincangan ini, kedua pihak dapat bertukar pandangan dan idea secara tidak
langsung mengeratkan hubungan antara UUMKL dan IKKM,” kata Prof. Dr. Shahimi.

Sementara itu, Ketua Pengarah IKKM melahirkan rasa gembira kerana berpeluang berkunjung
ke UUMKL dalam usaha jalinan kerjasama, sekali gus membuka peluang kursus kepada
kakitangan IKKM dalam meningkatkan kualiti kerjaya.

